
UVODNE NAPOMENE 
 

Svaki čovjek bio on pojedinac ili bio u zajednici, zajedno organizovano ili jednostavno 
spontano, ostavlja iza sebe određene ostatke, tragove dobra kulturno-historijskog naslijeđa, 
bilo da je riječ o pokretnom ili nepokretnom naslijeđu.  

Veliki broj dobara naslijeđa je nepovratno nestao, a upravo nestankom takvog blaga, 
gubimo dio svoje prošlosti, načina života, običaja, događaja, ličnosti. Kulturno-historijsko 
naslijeđe ima presudnu ulogu u očuvanju identiteta naroda i države.  

Ugrožavanju kulturno-historijskog i prirodnog naslijeđa pridonijeli su: ratna razaranja, 
nebriga i neodržavanje, nedostatna financijska sredstva, neriješeni imovinsko-pravni odnosi, 
nepoštivanje zakonskih propisa i neprimjenjivanje sankcija, nedovoljna svijest o vrijednosti 
baštine. Posebno treba naglasiti da je osim ljudski i materijalnih gubitaka, veliki broj 
spomenika kulture uništen je tokom agresije na Bosnu i Hercegovinu. Mnogi spomenici 
uništeni tokom agresije na Bosnu i Hercegovinu bili su dio svjetske kulturne baštine. Zbog 
toga, je primarni cilj zaštititi postojeće kulturno-historijske spomenike, pošto je u svim 
društvima najznačajnija komponenta jednog društva, a time i države upravo kulturno-
historijsko naslijeđe.  

Institucije kulture bi trebale raditi u koordiniranim akcijama zaštite kulturno-historijskog 
naslijeđa, ali uz veliku pomoć cijelog društva, a posebno državnih organa. Zbog toga treba 
podsticati svijest građana, educirati građane, društvenu zajednicu, o značaju zaštite i 
očuvanja kulturno-historijskog i prirodnog naslijeđa kao temelja identiteta i razvoja svih 
građana Bosne i Hercegovine i svijeta. 

 
 
ZAKONSKI OKVIRI 
 
Bosna i Hercegovina nema zakon o zaštiti i očuvanju kulturnog i historijskog i 

prirodnog naslijeđa na državnom nivou. Donošenjem Zakona o zaštiti i očuvanju kulturnog i 
historijskog i prirodnog naslijeđa Bosne i Hercegovine treba osigurati da pravni okvir bude u 
skladu sa međunarodnim standardima, propisima Vijeća Evrope i Evropske unije i sa 
Aneksom 8. Općeg okvirnog sporazuma za mir u Bosni i Hercegovini, kao i ojačati 
institucionalni okvir zaštite. 
 

Evidentno je da u oblasti zakonodavnog sistema postoji veliki broj zakona kojima se 
reguliše  zaštita naslijeđa na različitim nivoima: kantonalnim, entitetskim i državnom. Zakoni 
nisu međusobno usklađeni, niti su usklađeni sa preporukama međunarodnih konvencija. 
 

Zakon o zaštiti i očuvanju kulturnog, historijskog i prirodnog naslijeđa iz 1985., 
dopunjen 1987., 1993. i 1994., primjenjuje se u Federaciji Bosne i Hercegovine i provodi u 
kantonima koji nemaju svoje zakone. Zakon je donesen 1985. godine, predstavljao je 
kontinuitet u pravnoj zaštiti naslijeđa od 1945. godine i provodio se do početka rata 1992. 
godine na nivou Bosne i Hercegovine. Zakon se odnosi na kulturno i prirodno naslijeđe, 
zahtjeva utvrđivanje granica zaštićenog dobra, utvrđivanje granica okruženja dobra u kojima 
se provode posebni urbanističko-tehnički uslovi u cilju zaštite dobra. Naslijeđe je utvrđeno 
kao javno dobro i bez obzira na vlasništvo (javno ili privatno) zakon je zahtjevao javna 
ulaganja u zaštitu i radove restauracije.  

Savezni zakon o zaštiti spomenika kulture iz 1945. godine bio je osnova za 
uspostavljanje institucionalnog okvira zaštite naslijeđa, sa Zemaljskim zavodom za zaštitu 
spomenika kulture Bosne i Hercegovine, osnovan 1946. godine.  

Kasnije su osnovani i regionalni i gradski zavodi u Sarajevu, Mostaru, Tuzli i Banja Luci. 
Zemaljski zavod je kasnije postao Republički zavod za zaštitu kulturno-istorijskog i prirodnog 
naslijeđa i djelovao kao centralna institucija SR Bosne i Hercegovine sve do 1992. godine. 
Zakon o kulturnim dobrima RS iz 1995. godine i Zakon o izmjenama i dopunama zakona o 
kulturnim dobrima, 2008. godina, reguliše sistem zaštite, režim vlasništva, korištenje 
kulturnih dobara i utvrđuje uslove za rad službi zaštite u RS. Zakon o kulturnim dobrima 
uvodi tri kategorije za kulturna dobra (od izuzetnog, velikog i posebnog značaja).1  
 
 

UPRAVLJANJE NASLIJEĐEM 
 

Posebnim aneksima Općeg okvirnog sporazuma za mir u Bosni i Hercegovini 
(Dejtonski mirovni sporazum) definirane su obaveze na raznim administrativnim nivoima 
(državni nivo: Republika Bosna i Hercegovina; entitetski nivoi: Federacija Bosne i 
Hercegovine i Republika Srpska i Brčko Distrikt). Aneks 8. Općeg okvirnog sporazuma za mir u 
Bosni i Hercegovini odnosi se na naslijeđe i na važnost koju obnova naslijeđa ima u provedbi 
stabilnog mira. 

 
Na državnom nivou: 
Komisija za očuvanje nacionalnih spomenika (u daljem tekstu: Komisija) je institucija 

Bosne i Hercegovine uspostavljena na osnovu Aneksa 8. Općeg okvirnog sporazuma za mir u 
Bosni i Hercegovini i Odluke o Komisiji za očuvanje nacionalnih spomenika koju je donijelo 
Predsjedništvo Bosne i Hercegovine na 119. sjednici, održanoj 21. 12. 2001. godine, a kojom 
su, u skladu sa odredbama Aneksa 8, utvrđeni osnovni principi i ciljevi djelovanja Komisije, te 
njeni primarni zadaci i ovlaštenja kao institucije Bosne i Hercegovine. 

Na osnovu ovlaštenja iz Aneksa 8. Općeg okvirnog sporazuma za mir u BiH Komisija 
donosi odluke o proglašenju pokretnih i nepokretnih dobara nacionalnim spomenikom, 
primjenjujući Kriterije o proglašenju dobara nacionalnim spomenikom. Komisija je 
profesionalna institucija na nivou države Bosne i Hercegovine nadležna za zaštitu kulturno-
historijskog naslijeđa, uključujući i poslove međunarodne saradnje u ovoj oblasti. 

Komisija je također ovlaštena za međunarodne aktivnosti u pitanju zaštite 
historijskog i kulturnog naslijeđa. 

 
Na entitetskim nivoima: 
Odgovornost za provođenje odluka Komisije leži na entitetskim/regionalnim vladama 

i ministarstvima nadležnim za prostorno uređenje i kulturu. Vlada Federacije Bosne i 
Hercegovine, Vlada Republike Srpske i Vlada Brčko Distrikta dužne su osigurati finansijske, 
administrativne, tehničke, naučne i pravne uvjete neophodne za zaštitu, očuvanje, 
prezentaciju i restauraciju nacionalnog spomenika. Vlade moraju osigurati resurse za izradu 
neophodne tehničke dokumentacije za restauraciju nacionalnog spomenika, te za provedbu 
njenih odredaba. 

Institucije nadležne za zaštitu naslijeđa na entitetskom nivou finansiraju se iz 
entitetskih budžeta preko entitetskih ministarstava nadležnih za kulturu. 

                                                      
1 Podaci preuzeti sa stranice KomisijE za očuvanje nacionalnih spomenika 

U Federaciji Bosne i Hercegovine, Zavod za zaštitu spomenika pri Federalnom 
ministarstvu kulture i sporta je nadležan za zaštitu kulturno-istorijskog i prirodnog naslijeđa. 

U Republici Srpskoj, pri Ministarstvu prosvjete i kulture RS djeluje Republički zavod za 
zaštitu kulturno-istorijskog i prirodnog naslijeđa osnovan na temelju Zakona o republičkoj 
upravi Republike Srpske 

U Brčko Distriktu odgovornost za provedbu odluka Komisije i zaštitu naslijeđa leži 
na Komisiji za očuvanje naslijeđa Odjela za obrazovanje i Odjela za prostorno planiranje i 
imovinsko- pravne poslove. 

Značajna je uloga muzeja i arhiva na zaštiti, očuvanju i dokumentiranju naslijeđa. 
Muzeji su nadležni, u većini slučajeva, da provode i arheološka istraživanja. U toku rata 
1992.-1995. godine ove institucije su oslabljene odlivom stručnog kadra, uništavanjem 
dokumentacije i predmeta iz svojih kolekcija, oštećenjem objekata i dr. U poslijeratnom 
periodu, pravni status nije riješen onim institucijama čiji je osnivač bila država. Većina 
institucija suočena je sa nedostatkom finansijskih sredstava, kvalifikovanog kadra i 
savremene opeme i organizacijskom zastarjelosti. Na teritoriji Bosne i Hercegovine djeluje 
oko 25 muzeja i 11 arhiva. 

 
Muzeji sa najdužom tradicijom su: 
Zemaljski muzej Bosne i Hercegovine je najstarija institucija zaštite naslijeđa u Bosni i 

Hercegovini osnovan 1888. godine. Muzej je organizovan sa: odjeljenjem za arheologiju, 
odjeljenjem za etnologiju i odjeljenjem za prirodne nauke. Djelatnosti muzeja su: 
muzeološka djelatnost, Naučno-istraživačka djelatnost, Vaspitno-obrazovna djelatnost i 
izdavačka. 

Muzej Republike Srpske je ustanova u resoru Ministarstva prosvjete i kulture RS, 
osnovan 1930. godine pod nazivom Muzej Vrbaske banovine. U muzeju djeluju Centar za 
materijalnu kulturu i umjetnost, odsjek za arheologiju, dokumentacioni centar, centar za 
konzervaciju i restauraciju i centar za obrazovno-pedagoški rad. 

 
Na nivou kantona: 
U Federaciji Bosne i Hercegovine, ustanovljeni su kantonalni zavodi u Sarajevu, Tuzli, 

Bihaću, Bugojnu i Mostaru. 
Kantonalni zavod za zaštitu kulturno-historijskog i prirodnog naslijeđa 

Sarajevo preuzima u nadležnost kulturno-historijsko i prirodno naslijeđe na prostoru 
Kantona Sarajevo. 

Kantonalni zavod za urbanizam prostorno planiranje i zaštitu kulturno – 
istorijskog/povjesnog naslijeđa Srednje-bosanskog kantona. 

Zavod za zaštitu i korištenje kulturno-historijskog i prirodnog naslijeđa Tuzlanskog 
kantona je ustanova kulture koja je osnovana u 1984. godini  i djelovao je kao regionalni 
Zavod za sjeveroistočnu Bosnu. Od 2002. godine djeluje kao Javna ustanova Zavod za zaštitu 
i korištenje kulturno-historijskog i prirodnog naslijeđa Tuzlanskog kantona. 

Primarna registrirana djelatnost Zavoda za zaštitu i korištenje kulturno-historijskog i 
prirodnog naslijeđa su svi administrativni, tehnički, medijski, propagandni, projektni, 
istraživački, kao i sve druge radnje i aktivnosti koje se odnose na bilo koju vrstu tretmana 
kulturno-historijskog i prirodnog naslijeđa i njihovih lokaliteta. Kadrovski je nedovoljno 
osposobljen, uposlana su tri stručna radnika. 

Javna ustanova „Zavod za zaštitu kulturnog naslijeđa“, sa sjedištem u Bihaću, obavlja 
djelatnost zaštite kulturnog naslijeđa na području Unsko-sanskog kantona.  

Zavod za zaštitu kultruno-povijesne baštine Hercegovačko-neretvanskog županije, sa 
sjedištem u Mostaru, je institucija koja svoj rad obavlja na temelju Zakonu o zaštiti kulturno-
povijesne baštine Hercegovačko-neretvanske županije2 
 
 

PROBLEMI U UPRAVLJANJU NASLIJEĐEM 
 

Nepostojanje zakona o zaštiti naslijeđa na državnom nivou je jedan od razloga 
neusklađenog procesa zaštite. Nepostojanje političke volje za usaglašavanjem stavova o 
sistemu zaštite naslijeđa sprečava donošenje takvog zakona. Evidentno je postojanje velikog 
broja zakona koji regulišu zaštitu naslijeđa na državnom, entitetskim i kantonalnim nivoima, 
ali ti zakoni nisu međusobno usklađeni niti su usklađeni sa preporukama međunarodnih 
konvencija i povelja. Također, nepostojanje drugih zakonskih rješenja koja regulišu pitanja 
koncesija, restitucije imovine, vlasničkih odnosa, fiskalnih odnosa i dr., direktno ili indirektno 
utiču na sistem zaštite naslijeđa.  

U nedostatku političke volje za zakonskim regulisanjem sistema zaštite, moguće je 
donijeti strateške dokumente koji bi u odsustvu zakonskih rješenja osigurali efikasniju zaštitu 
i upravljanje naslijeđem, uključujući i provedbu odluka Komisije o proglašenju dobara 
nacionalnim spomenicima.  

Evidentne su i slabosti zakona kad je u pitanju sprečavanje nezakonite gradnje, 
nestručne obnove i neodržavanja ili ostalih oblika oštećenja. Potrebno je osigurati sredstva u 
budžetima administrativnih vlasti na svim nivoima (lokalni, entitetski, državni) za uklanjanje 
nezakonito izgrađenih objekata koji ugrožavaju kulturnu baštinu. U okviru ovog prioriteta 
neophodno je uvrstiti određene propise o kulturnoj baštini u zakone koji se tiču određenih 
oblasti (stambena, urbanističko planiranje, saobraćaj, obrazovanje, itd.). 

Nedovoljni mehanizmi koordinacije između institucija nadležnih za zaštitu naslijeđa 
utiču na slabosti u upravljanju naslijeđem. 

Disparitet između velikog broja ugroženih dobara i raspoloživih sredstava za zaštitu i 
restauraciju kulturnog naslijeđa. 

Slabosti su nezakonita gradnja, nestručna obnova, neodržavanje ili ostali oblici 
destrukcije. 

Vjerske zajednice kao vlasnici dobara često nisu sklone sarađivati sa institucijama 
koje se bave naslijeđem i ne postupaju prema stručnim savjetima koje im one daju. 

Pojedine institucije zadužene za zaštitu kulturnog naslijeđa suočene su sa problemom 
nedovoljnog broja kvalificiranog kadra, organizacijske zastarjelosti, loše opreme, 
pomanjkanja finansijskih sredstava, itd. 

Potrebno je razviti program obrazovanja i usavršavanja u polju zaštite i upravljanja 
naslijeđem u saradnji sa svim institucijama nadležnim za zaštitu naslijeđa, ministarstvima 
nadležnim za prostorno planiranje, zainteresiranim općinama i nevladinim organizacijama.  
 
 
 
 
 
 

                                                      
2 Podaci preuzeti sa stranice Komisije  za očuvanje nacionalnih spomenika 

NASLIJEĐE ILI BAŠTINA 

Svaki čovjek bio on pojedinac ili bio u zajednici, zajedno organizovano ili jednostavno 
spontano, ostavlja iza sebe određene ostatke, tragove dobra kulturno-historijskog naslijeđa, 
bilo da je riječ o pokretnom ili nepokretnom naslijeđu.  

Ukupno naslijeđe ili baština predstavlja značajan segmenat identiteta neke zajednice i 
pojedinca. Brojne su vrste naslijeđa a uglavnom obuhvata kulturno-historijsko, duhovno i 
prirodno naslijeđe. Kulturno-historijsko naslijeđe je također, raznovrsno a najčešće je: 
graditeljsko, spomeničko, etnološko, arheološko, pisano...   

Duhovno naslijeđe obuhvata sve vidove vjere i vjerovanja, tradicije, običaja, 
umjetničkih izražaja... 

 Prirodno naslijeđe su svi oni fenomeni prirode koji su nastali tokom miliona godina 
razvoja planete zemlje. 
   

 
 

JU ZAVOD ZA ZAŠTITU I KORIŠTENJE KULTURNO-HISTORIJSKOG I PRIRODNOG 
NASLIJEĐA TUZLANSKOG KANTONA 

 
U cilju efikasne zaštite i očuvanja, kao i što aktivnije popularizacije kulturne-

historijske i prirodne baštine, na teritoriji Tuzlanskog kantona formirane su službe zaštite.  
Kantonalni Zavod radi na zaštiti i očuvanju spomenika, evidentiranju pokretnog i 
nepokretnog naslijeđa, prikupljanju dokumentacije o spomenicima, valorizaciji dobara 
naslijeđa, izradi separata zaštite naslijeđa u oblasti prostornog i urbanističkog planiranja, 
izradi projekata, elaborata i studija, radova na spomenicima, popularizaciji kulturno-
historijskog i prirodnog naslijeđa.  

Prva i osnovna djelatnost Zavoda za zaštitu i korištenje kulturno-historijskog i 
prirodnog naslijeđa su svi administrativni, tehnički, medijski, propagandni, projektni i 
istraživački podslovi kao i sve druge radnje i aktivnosti koje se odnose na bilo koju vrstu 
tretmana kulturno-historijskog i prirodnog naslijeđa i njihovih lokaliteta. Na osnovu 
navedene problematike rada JU Zavod za zaštitu i korištenje kulturno-historijskog i prirodnog 
naslijeđa Tuzlanskog kantona se oslanja na zakone Federacije Bosne i Hercegovine i 
Tuzlanskog kantona. Još važeći zakon iz ove oblasti iz 1985. godine kaže da: «Zaštita i 
korištenje dobara kulturno-istorijskog i prirodnog nasljeđa su djelatnosti od posebnog 
društvenog interesa». Zakon o kulturi Tuzlanskog Kantona kada govori o javnom interesu u 
oblasti kulture, navodi i slijedeće oblasti: «Očuvanje kulturnog naslijeđa i prirodnog 
naslijeđa», i «Kulturološka istraživanja». Nacrt zakona o jedinstvenim osnovama  zaštite 
baštine u Federaciji Bosne i Hercegovine kaže: «Očuvanje, zaštita i obnova baštine je 
djelatnost od značaja za (ostvarivanje prava i) očuvanje kulturnog identiteta naroda u 
Federaciji Bosne i Hercegovine«. Također, «Kulturno nasljeđe i prirodno nasljeđe» (Zakon o 
kulturi TPK, od 7. 9. 1998. godine), «Kulturna i prirodna dobra» (Zakon o muzejskoj 
djelatnosti TK, ..), «Kulturna baština» (Zakon o zaštiti kulturne baštine Kantona Sarajevo, 
Službene novine KS, 25. 2. 2000. godine), «Kulturno naslijeđe» (Nacrt Zakona o kulturnom 
naslijeđu Bosne i Hercegovine, 2004. godine) i «Baština» (Nacrt Zakona o jedinstvenim 
osnovama zaštite baštine u Federaciji BiH). 

Pored osnovnog zakona iz ove oblasti (Zakon o zaštiti i korištenju kulturno-
historijskog i prirodnog naslijeđa, Službeni list SR BiH, 20/1985), rad Zavoda se oslanja i na 

niz drugih zakona na Tuzlanskom kantonu (o kulturi, arhivskoj i muzejskoj djelatnosti, o 
prostornom uređenju i građenju...), Federaciji, Bosni i Hercegovini, kao i nizu međunarodnih 
konvencija iz ove oblasti. 

 
 

TUZLANSKI KANTON 
 

Tuzlanski kanton posjeduje veći broj vrijednih kulturno-historijskik dobara naslijeđa 
koja svako ponaosob ima svoje specifičnosti i traži posebnu zaštitu.  

Radi se o širokom spektru spomeničkog inventara koji pripada kulturnom krugu 
različitog etničkog i religioznog sistema vrijednosti koje su na ovom prostoru ostavljale razne 
civilizacije: Iliri, Kelti, Rimljani, Starosloveni, Bizanti, te Osmansko Carstvo i Austrougarska 
monarhija.  

U tom kontekstu se mogu razmatrati: arheološka naslijeđa iz prahistorijskog, antičkog 
i srednjovjekovnog perioda, srednjovjekovni gradovi, stećci, građevine sakralne arhitekture. 
Kulturno-historijski spomenici su smješteni na prostorima svih općina i grada Tuzle. 

Najveći stepen zaštite kulturno-historijskog naslijeđa na području Tuzlanskog kantona 
imaju nacionalni spomenici Bosne i Hercegovine. 
              Nacionalni spomenik Bosne i Hercegovine je dobro koje zbog svog kulturnog, 
historijskog, vjerskog i etničkog značaja se smatra vrijednim  spomenikom  za cijelu  BiH.  
              Kroz prikupljanje dokumentacije, evidentiranja, terenskog istraživanja, JU Zavod za 
zaštitu i korištenje kulturno-historijskog i prirodnog naslijeđa Tuzlanskog kantona je za više 
dobara naslijeđa Tuzlanskog kantona, u svrhu njegove zaštite, obnove i prezentacije, 
aplicirao je za proglašenje nacionalnim spomenikom.  

 Time se bavi Komisija/Povjereništvo za očuvanje nacionalnih spomenika u Bosni i 
Hercegovini u čijoj su nadležnosti i ta proglašena dobra. 

 Kada se navede podatak da na nivou Tuzlanskog kantona koji ima 13 općina imamo 
47 proglašenih nacionalnih spomenika jasno se ukazuje slika obima kulturno-historijskog 
naslijeđa. Općina Tuzla danas broji 14 nacionalnih spomenika; općina Banovići 1; općina 
Lukavac 5; općina Živinice 2, općina Kladanj 3; općina Srebrenik 6; općina Gračanica 9; općina 
Gradačac 6;  i općina Kalesija 1 nacionalni spomenik. Ostale općine kao što su Teočak, Sapna, 
Doboj Istok i Čelić nemaju spomenik sa statusom nacionalnog spomenika. 

Prije agresije na Bosnu i Hercegovinu 1992-1995. godine Zavod je uradio elaborate za 
općine Tuzlu, Kladanj, Živinice, Lopare i Zvornik. 

U navedenim elaboratima obrađena su dobra kulturno-historijskog i prirodnog 
naslijeđa kroz registaracijske obrazce koji sadržavaju pored prateće dokumentacije o svakom 
dobru kulturno-historijskog i prirodnog naslijeđa nalaze broj; kategorizacija (jedan od tri 
stepena zaštite); datum; naziv; vrsta; mjesto; detaljniji opis (historijat, arhitektonsko-
građevinske karakteristike...); status; vlasništvo; mjere zaštite; valorizacija; patronat i jedna 
ili više fotografija. 

 

Općina Tuzla 
 

U Elaboratu Kulturno-historijsko i prirodno nasljeđe opštine Tuzla iz 1988. godine 
obrađeni su spomenici kulture, spomeničke cjeline, arheološki i drugi spomenički lokaliteti, 
spomen obilježja historijskih digađaja i ličnosti te objekti prirode i prirodnog naslijeđa na 

području općine Tuzla. Od ukupnog broja kulturno-historijskog naslijeđa izdvaja se a kako je 
evidentirano  u prijavama za registriranje i evidentiranje 172 dobra naslijeđa. 

Od prirodnog naslijeđa evidentirano je 37 spomenika prirode. 
Na osnovu dosadašnje analize stanja kulturno-historijskog i prirodnog naslijeđa 

ustanovljeno je da na području općine Tuzla ima veoma veliki broj spomenika kulture ali da 
se veliki broj istih nalazi u takvom stanju, da na njima, ukoliko ih želimo sačuvati , treba 
poduzeti neophodne konzervatorske intervencije. Svakako, veliki broj spomenika se ne nalazi 
pod pravnom zaštitom. U Prostornom planu Tuzlanskog kantona 2005-2025. pod poglavljem 
kulturno-historijsko naslijeđe u općini Tuzla evidentirano je 122 dobra kulturno-historijsko 
naslijeđa dok je evidentiranog prirodnog naslijeđa 20. 

Status nacionalnog spomenika imaju 14 dobra naslijeđa: Poljska (Turalibegova 
džamija sa grebljem i turbetom, Saborni hram Uspesenja Presvete Bogorodice sa pokretnim 
naslijeđam, Dvor Srpskopravoslavne eparhije sa pokretnim naslijeđem, proizvodnja soli u 
Tuzla, Pravoslavna crkva Vaznesenja Gospodnjeg u Požarnici sa starim hrastom, pravoslavna 
crkva sv. Georgija na Trnovcu, Šarena (Atik, Časna, Behram-begova) džamija sa haremom, 
ulazni portal i mjesto Behram-begove medrese,  nekropola sa stećcima u Starim kućama, 
fondovi arhiva Tuzlanskog kantona, zbirka slika Ismeta Mujezinovića u Međunarodnoj galeriji 
portreta u Tuzli, zbirka Tito u djelima likovnih umjetnika Jugoslavije u Međunarodnoj galeriji 
portreta Tuzla, samostan sestara Kćeri Božije ljubavi Josipovac, Hastahana-prva javna 
bolnica, kino Centar. 

 
Općina Živinice 
 

Elaborat o kulturno-historijskom i prirodnom naslijeđu općine Živinice iz 1987. 
godine je obradio 62 lokaliteta  dobara kulturno-historijskog i prirodnog naslijeđa. Od toga je 
arheoloških dobara 5, od čega su svi uglavnom prahistorijska ili srednjovjekovna utvrđenja i 
naselja.  Srednjovjekovnih nekropola ima 25 a na 5 lokaliteta se pojavljuju i usamljeni stećci. 
Sakralnih spomenika evidentirano je 5. Od etnografskih spomenika prisutni su uglavnom 
mlinovi (vodenice). Od spomenika novijeg doba, ima 4 spomen biste, 3 spomen ploče i po 
jedno partizansko groblje i spomen obelisk. U cilju očuvanja uspomene na historijske 
događaje i ličnosti NOR-a i socijalističke revolucije, na području opštine Živinice je podignuto 
10 raznih spomen-obilježja i spomenika. 

Od prirodnog naslijeđa evidentirano je 17 spomenika prirode. 
Kada je riječ o prirodnom naslijeđu, područje opštine Živinice predstavlja jedno 

veoma bogato i interesantno područje koje nije dovoljno istraženo. Obilaskom terena 
utvrđen je niz dendroloških, hidroloških i geomorfoloških rijetkosti, kao i predjela prirodne 
ljepote. Takođe, imamo i pokretna dobra prirodnog naslijeđa, a to su rijetke životinjske vrste 
– divljači. Pregledajući prijave u elaboratu ustanovljeno je slijedeće, na dendrološko naslijeđe 
se odnose 2 prijave, od prirodnih ljepota zastupljeno je 5 lokaliteta, 4 lokaliteta su 
hidrološkog karaktera, 2 memorijalne zone, 1 park prirode, 1 spomenik oblikovane kulture i 
2 spomenika prirode geomorfološkog karaktera. U Prostornom planu Tuzlanskog kantona 
2005-2025. pod poglavljem kulturno-historijsko naslijeđe u općini Živinice evidentirano je 22 
dobra naslijeđa a od prirodnog naslijeđa 5 dobara. Status nacionalnog spomenika imaju dva 
dobra naslijeđa: Nekropola sa stećcima na lokalitetu Jasik, drvena džamija u selu Priluk. 

Općina Kladanj 

Elaborat o kulturno-historijskom i prirodnom naslijeđu općine Kladanj iz 1990. 
godine obradio je objekte kulturno-historijskog naslijeđa od najranijeg perioda , odnosno 
obrađeni su kroz prijave o registraciji: arheološki lokaliteti, nekropole stećaka, memorijalni 
spomenici, sakralni, etnografski i objekti graditeljskog naslijeđa, spomenici NOR-a i 
socijalističke revolucije i lokaliteti prirodnog naslijeđa. Evidentirano je 142 spomenika 
kulture. Od toga  arheoloških lokaliteta 5, nekropola stećaka 57, memorijalnih spomenika 13, 
etnoloških i objekata graditeljskog naslijeđa 21, spomenici NOR-a i socijalističke revolucije 13 
i lokaliteta prirodnog naslijeđa 20. Ovdje je važno napomenuti da je Skupština opštine 
Kladanj na osnovu urađenog elaborata je na svojoj sjednici održanoj 25.4.1990. godine 
donijela Odluku o proglašenju dobara kulturno-istorijskog i prirodnog naslijeđa na području 
opštine Kladanj pravno zaštićenim. Na osnovu akta o porglašenju dobra zaštićenim, ti objekti 
se upisuju u registar zaštićenih kod Zavoda i kod Republičkog Zavoda za zaštitu i korištenje 
kulturno-istorijskog i prirodnog naslijeđa SR BiH (član 40. 20/85 Zakona).  

Vrijedno historijsko područje čini nekropola Bijeli Hrid Tuholj sa 18 stećaka, zatim 
nekropola Gojsalići sa 46 stećaka, Ljuto brdo sa 25, Brateljevići koja se nalaze na listi Komisije 
za nacionalne spomenike, te nekropola Mramorje-Olovci sa 22 stećka, nekropola Obori sa 17 
stećaka, te nekropola Olovci koja je proglašena nacionalnim spomenikom. Vrijedno područje 
čini i nekropola stećaka Vijenac, Gojakovići sa 15 stećaka, Brgovine Noćajevići sa 27 stećaka i 
Gvozdenovići sa 28 stećaka kao i nekropola Mramorje Pelemiši sa 22 stećka. U samom 
Kladnju vrijedno područje čini centar čaršije sa Kuršumlijom ili Hadži Bali-begovom 
džamijom, a u njenoj blizini Hadži Đurđihanhanumina česma oko kojih se razvila čaršija. Kao 
integralna cjelina kulturno- historijskih i prirodnih vrijednosti čini kompleks vodenica na rijeci 
počevši od Brateljevića preko Kladnja do Obrčevaca i Starića. U Prostornom planu Tuzlanskog 
kantona 2005-2025. pod poglavljem kulturno-historijsko naslijeđe u općini Kladanj 
evidentirano je 136 dobra kulturno-historijskog naslijeđa a 11 prirodnog naslijeđa. Status 
nacionalnog spomenika imaju tri dobra naslijeđa: Nekropola stećaka Kuman u selu Olovci, 
Hadži Bali-begova (Kuršumlija) džamija, stara drvena džamija sa haremom u Tuholju. 
 

Općina Čelić 

Elaborat o kulturno-historijskom i prirodnom naslijeđu općine Lopare urađen je  
1991. godine. Treba napomenuti da je tada općina Čelić a koja danas ulazi u sastav 
Tuzlanskog kantona bila u okviru općine Lopare. U elaboratu je evidentirano arheoloških 
lokaliteta 38, nekropola stećaka 57, memorijalnih spomenika 24, etnološkog naslijeđa 25, 
graditeljskog 24, spomenika NOR-a i revolucije 22, prirodnog naslijeđa 13. Od toga kada 
izdvojimo sadašnju općinu Čelić kroz elaborat je evidentirano 42 dobra kulturno-historijskog 
naslijeđa i 9 dobara prirodnog naslijeđa. Kroz evidenciju Zavoda na osnovu terenskog 
istraživanja i literature evidentirano je 71 dobro kulturno-historijskog naslijeđa i 5 dobara 
prirodnog naslijeđa. U Prostornom planu Tuzlanskog kantona 2005-2025. pod poglavljem 
kulturno-historijsko naslijeđe u općini Čelić evidentirano je 40 dobara kulturno-historijskog 
nalijeđa a  4 od prirodnog naslijeđa.  

Ostale općine Tuzlanskog kantona nemaju urađen Elaborat kulturno-historijskog i 
prirodnog naslijeđa. 

Na osnovu dokumentacije Zavoda, terenskog istraživanja, rekognosciranja, 
topografskih karta, katastarskih planova, dokumentacije raznih službi općine, prostornih i 
razvojnih planova općine, podataka Komisije za očuvanje nacionalnih spomenika BiH i razne 
druge literature, Zavod je uradio listu evidentiranih dobara naslijeđa za općine Tuzlanskog 
kantona. Treba naglasiti da su navedena kulturno-historijska i prirodna dobra u različitom 
stepenu očuvanosti i istraženosti. Također treba naglasiti da je ista lista odnosno registar 
kulturno-historijskog i prirodnog nasljeđe za općine u TK u dovoljnoj mjeri zastario, te je na 
njemu potrebno izvršiti reviziju postojećih registrovanih dobara, kako bi pored kontinuiranog 
procesa praćenja koji pored primarne uloge, tačne informacije o stanju pojedinačnih dobara, 
ima i dokumentarnu vrijednost u smislu praćenja stanja dobra baštine na terenu. 

 
 

Općina Lukavac 
 

Iako se područje Lukavca početkom XVI stoljeća spominje kroz naselja sadašnje 
lukavačke općine: Gornji i Donji Lukavac, Bokavići, Modrac, Srednja i Donja Smoluća, Puračić, 
Turija, Devetak, Dobošnica, Gnojnica, Kruševica i dr. nastanak i razvoj grada Lukavca vezan je 
nastankom Fabrike sode krajem XIX stoljeća. 

Kroz evidenciju Zavoda na osnovu terenskog istraživanja i literature evidentirano je 
28 dobro kulturno-historijskog i prirodnog naslijeđa a riječ je o vrstama dobra predione i 
ambijentalne cjeline, arheološka dobra, vjerski objekti, nekropole, etnološka dobra, 
graditeljska, spomenička i prirodna dobra i nematerijalna dobra. U Prostornom planu 
Tuzlanskog kantona 2005-2025. pod poglavljem kulturno-historijsko naslijeđe i Prostornom 
planu opžine Lukavac, u općini Lukavac evidentirano je 6 dobara kulturno-historijskog 
nalijeđa a  13 od prirodnog naslijeđa. Status nacionalnog spomenika imaju 5 dobra naslijeđa: 
Hram sv proroka Ilije sa pokretnom imovinom u Puračiću, objekat vila Solvay ili Vila ili 
Milerova vila, katolička crkva i župna kuća sv. Ante Padovanskog, zgrada željezničke stanice, 
Čamdžića kuća. 

 

Općina Banovići 
 

Podaci o najstarijoj prošlosti općine Banovići su veoma oskudni, mada se sa 
sigurnošću može tvrditi da je ovaj prostor  bio naseljen od najstarijih vremena pa do danas, s 
obzirom na geografski položaj, reljef i druge prirodne osobine ovog kraja. Vrijedno kulturno-
historijsko dobro na području opštine Banovići je svakako Gradina u Tulovićima 
(prahistorijska gradina i srednjovjekovno utvrđenje). 

Stećci prestavljaju jednu od najzanimljivijih i najznačajnijih pojava u kulturi i umjetnosti 
srednjovijekovne Bosne i kao takvim treba im posvetiti posebnu pađnju.  Na području općine 
Banovići rekogniscirali smo 4 nekropole sa 13 stećaka: nekropola "Mramor" u selu Hrvati;  
Stećci u krugu barutnog magacina Rudnika mrkog uglja Banovići u Banovićima; Nekropola 
"Banovići Selo" u Banovići Selu (nacionalni spomenik Bosne i Hercegovine), Nekropola 
"Kvrga" u selu Seona. 

Kroz evidenciju Zavoda na osnovu terenskog istraživanja i literature evidentirano je 
18 dobro kulturno-historijskog naslijeđa i 12 dobara prirodnog naslijeđa. U Prostornom 
planu Tuzlanskog kantona 2005-2025. pod poglavljem kulturno-historijsko naslijeđe u općini 
Banovići evidentirano je 3 dobara kulturno-historijskog nalijeđa a pet od prirodnog naslijeđa. 
Nekropola stećaka u Banovići Selu ima status nacionalnog spomenika. 

 Općina  Kalesija  

Kalesija U općini Kalesija vrijedno historijsko područje je Gradina koja potječe iz 
paleolita da bi kasnije postala kasnoantičko utvrđenje. Osim toga u Kalesiji se nalazi veći broj 
nekropola stećaka od kojih posebno mjesto kao historijsko područje su: nekropola stećaka 
Brkića groblje u Rudini zatim u Lipovici, Dubnici, Tojšićima, Perićima sa 28 stećaka kao i u 
Zelini sa istim brojem. 

Kroz evidenciju Zavoda na osnovu terenskog istraživanja i literature evidentirano je 
52 dobro kulturno-historijskog naslijeđa i 4 dobara prirodnog naslijeđa. U Prostornom planu 
Tuzlanskog kantona 2005-2025. pod poglavljem kulturno-historijsko naslijeđe u općini 
Kalesija evidentirano je 23 dobara kulturno-historijskog nalijeđa a 4 od prirodnog naslijeđa. 
Nekropola stećaka na lokalitetu Mramorje i Strane ima status nacionalnog spomenika. 

 

  Općina Doboj Istok 
 

Zakonom o konstituiranju novih općina u Federaciji BiH i izmjeni područja općina 
podijeljenih međuentitetskom i međukantonalnom crtom područje općine Doboj-Istok čine 
naseljena mjesta: Brijesnica Mala, Brijesnica Velika, Klokotnica i dijelovi naseljenih mjesta 
Lukavica Rijeka i Stanić Rijeka. Područja naseljenih mjesta do potpisivanja Mirovnog 
sporazuma o Bosni i Hercegovini bila su u sastavu općine Doboj. Ni ovdje ne postoji precizna 
evidencija kulturno-historijskog naslijeđa a detaljna arheološka istraživanja ovog prostora 
nisu rađena. Kroz evidenciju Zavoda (nezavršenu) evidentirano je 7 dobara kulturno-
historijskog nalijeđa a 1 od prirodnog naslijeđa. U Prostornom planu Tuzlanskog kantona 
2005-2025. pod poglavljem kulturno-historijsko naslijeđe u općini Doboj Istok evidentirano 
je 2 dobara kulturno-historijskog nalijeđa a 1 od prirodnog naslijeđa. 
 

Općina Teočak 
 

I ova općina spada u red novoformiranih općina Tuzlanskog kantona. Zakonom o 
konstituiranju novih općina u Federaciji BiH i izmjeni područja općina podijeljenih 
međuentitetskom i međukantonalnom crtom područje općine Teočak čine naseljena mjesta: 
Bilalići, Jasenje, Sniježnica, Stari Teočak i Teočak Krstac i dijelovi naseljenih mjesta: Brijest, 
Gornja Krčina, Jasikovac i Tursunovo Brdo. Područja naseljenih mjesta do potpisivanja 
Mirovnog sporazuma o Bosni i Hercegovini bila su u sastavu općine Ugljevik, s tim što je dio 
naseljenog mjesta Brijest bio u sastavu općine Lopare. U Prostornom planu Tuzlanskog 
kantona 2005-2025. pod poglavljem kulturno-historijsko naslijeđe u općini Teočak 
evidentirano je 4 dobara kulturno-historijskog nalijeđa a 1 od prirodnog naslijeđa. 

 
 

Općina  Srebrenik 
 

Srebrenik predstavlja vrijedno historijsko područje gdje se pojavljuju ostaci Orman 
grada, Hrgovi Gornji kao neolitsko naselje, zatim iz srednjovjekovnog perioda dvije nekropole 
(Metljika i Mačava) te sam utvrđeni grad Srebrenik. On se spominje prvi put 1333. godine 
gdje je izdao povelju ban Stjepan II Kotromanić a zatim tokom XIV i XV stoljeća nalazi se u 
sastavu župe Usora da bi u XV vijeku bio u sastavu ugarskog kraljevstva koje je 1512. godine 
formiralo ovdje Srebreničku banovinu. Po uspostavljanju osmanske vlasti gubi vojni značaj i 

nalazi se u sastavu Gradačačke kapetanije. Grad je dobro sačuvan. Dominira okolinom i 
nekad se smatrao jednim od najjačih gradova ovog dijela bosanske države. Osim branič kule 
tu je sistem zidova građenih u tipologiji tvrđava ovog doba. Najveći dio fortifikacije su 
zapravo iz XVIII stoljeća. U Prostornom planu Tuzlanskog kantona 2005-2025. pod poglavljem 
kulturno-historijsko naslijeđe u općini Srebrenik evidentirano je 5 dobara kulturno-
historijskog nalijeđa a 6 od prirodnog naslijeđa. Status nacionalnog spomenika imaju 6 dobra 
naslijeđa: Stari grad Srebrenik, prahistorijska gradina na lokalitetu Grabovik-Zeketuša iznad 
sela Straža, Prahistorijsko gradinsko naselje na lokalitetu Gradina ispod Kuga, Stara džamija 
sa haremom u Špionici, džamija u Čojluku, Konak Suljagića sa pratećim objektima. 
 
 

Općina Gradačac  
 

Gračac je najstariji naziv za Gradačac i prvi put se spominje 1461. godine. Od 1512. 
godine Gračac se nalazi pod vlašću osmanlija. Kao Gradačac prvi put se spominje u jednom 
defteru iz 1634. godine i pripadao je gračaničkom kadiluku. Godine 1701. postaje palanka, a 
devet godina poslije sjedište kapetanije. Najveće zasluge za prosperitet Gradačca pripada 
Osman-kapetanu, Murat-kapetanu zvanom „Zmaj od Bosne” i Husein-kapetanu 
Gradaščeviću. Sigurno najvrjednije područje Gradačca čini Stari grad, Gradina koja se nalazi u 
centru naselja sa kulom Husein-kapetana Gradaščevića, Husejnijom (Huseinkapetana 
Gradaščevića) džamijom i sahat-kulom što čini kompleks koji je proglašen nacionalnim 
spomenikom BiH.  

U Prostornom planu Tuzlanskog kantona 2005-2025. pod poglavljem kulturno-
historijsko naslijeđe u općini Gradačac evidentirano je 24 dobara kulturno-historijskog 
nalijeđa a 5 od prirodnog naslijeđa. Status nacionalnog spomenika imaju 6 dobra naslijeđa: 
Stari grad gradačac sa gradaščevića kulom, Husejnija džamija, harem Bukva (Bukvačke ili 
Bukvarske džamije), harem Hadži Reuf-begove ili Nove (Džedid) džamije,  Hram sv. Proroka 
Ilije, kuća porodice Gradaščević sa pokretnim naslijeđem. 
 
 

Općina Gračanica 
 

Sam naziv Gračanica je izvedeno od riječi „Graždanica" odnosno „Gražd" što znači 
grad. Od 1512. godine se nalazi pod osmanskom vlašću dok je u ranijem dobu pripadala župi 
Usora, a bila je nastanjena još u prahistorijskom dobu. U kasnom srednjem vijeku na ovom 
području nalazila su se dva značajna naselja i to selo Gračanica u kome je bio rudnik željeza i 
grad Soko. Kako se Gračanica u osmanskom dobu sve više prostorno i urbano razvijala 
srednjovjekovni grad Soko je stagnirao. Sjedištem kadiluka postaje 1572. godine 
obuhvaćajući naselja: Modriču, Gradačac, Orašje, Brčko i Šamac.  

U Prostornom planu Tuzlanskog kantona 2005-2025. pod poglavljem kulturno-
historijsko naslijeđe u općini Gračanica evidentirano je 26 dobara kulturno-historijskog 
nalijeđa a 9 od prirodnog naslijeđa. Status nacionalnog spomenika imaju  9 dobra naslijeđa: 
Korića han, Stari grad Soko u Sokolu, Stara džamija Soko u Sokolu, Sahat kula, Donja džamija 
u selu Lukavica, kuća Mare Popović, Konak-Vijećnica Lipanjska (Hadži Džaferova, Lipanska) 
džamija sa haremom, hram Vaznesenja Gospodnjeg sa ikonostasom. 

Općina Sapna 
 

Zakonom o konstituiranju novih općina u Federaciji BiH i izmjeni područja općina 
podijeljenih međuentitetskom i međukantonalnom crtom područje općine Sapna čine 
naseljena mjesta: Godus, Kraljevići, Međeđa, Rastošnica, Rožanj, Sapna, i dijelovi naseljenih 
mjesta Baljkovića, Kiseljak, Nezuk, Vitinica i Zaseok. Područja naseljenih mjesta do 
potpisivanja Mirovnog sporazuma o Bosni i Hercegovini bila su u sastavu općine Zvornik.  
Elaborat o kulturno-historijskom i prirodnom naslijeđu općine Lopare urađen je  1991. 
godine. Treba napomenuti da je tada dio ili dijelovi današnje općine Sapna a koja danas ulazi 
u sastav Tuzlanskog kantona bili u okviru općine Lopare. U elaboratu je evidentirano za neke 
dijelove Sapne: arheoloških lokaliteta 2, nekropola stećaka 7, groblja/mezarja 8, etnološkog 
naslijeđa 6, graditeljskog/sakralno 12, prirodnog naslijeđa 4. 
U Prostornom planu Tuzlanskog kantona 2005-2025. pod poglavljem kulturno-historijsko 
naslijeđe u općini Sapna evidentirano je 18 dobara kulturno-historijskog nalijeđa a pod 
prirodnim naslijeđem 3.  

 
 
ANALIZA STANJA KULTURNO-HISTORIJSKOG I PRIRODNOG NASLIJEĐA NA 

PODRUČJU TUZLANSKOG KANTONA 
 
Očuvanje, odnosno zaštita i korištenje svih vrsta dobara naslijeđa, baštine i tradicije u 

savremeno doba dobija na sve većoj ulozi. Naslijeđe postaje sve važniji dio identiteta svakog 
pojedinca, zajednice, pa i cijelih naroda. Zbog toga društvo čini velike napore da što bolje 
uredi oblast zaštite i korištenja naslijeđa. To se događa kroz uređen pravni okvir navedene 
oblasti i rad potrebnih ustanova, kao i rad profesionalaca u sektoru zaštite i korištenja 
naslijeđa. 
 Kroz rad Zavoda za zaštitu i korištenje kulturno-historijskog i prirodnog naslijeđa 
Tuzlanskog kantona na poslovima očuvanja naslijeđa tokom šest godina (2009.-2014.), u 
svakodnevnoj praksi naišli smo na niz problema u pravnom okviru, kao i profesionalnim 
nedorečenostima navedene oblasti. 

   
 

Na području TK se i danas koristi zakon iz 1985. godine 
 

 I danas se u oblasti zaštite i korištenja kulturno-historijskog i prirodnog naslijeđa na 
području Tuzlanskog kantona koristi Zakon o zaštiti i korištenju kulturno-istorijskog i 
prirodnog nasljeđa donešen još 1985. godine, a koji je važio na području SR Bosne i 
Hercegovine. Ovaj Zakon je zamijenio do tada važeći Zakon o zaštiti i korišćenju kulturno-
istorijskog i prirodnog nasljeđaiz 1978. godine. 

Zakon se sastoji od VII. poglavlja (1. Opšte odredbe, 2. Dobra kulturno-istorijskog i 
prirodnog nasljeđa, 3. Zaštita i korišćenje dobara kulturno-istorijskog i prirodnog nasljeđa, 4. 
Prava i obaveze imalaca zaštićenih dobara, 5. Zavodi i Zavod BiH, 6. Kaznene odredbe, 7. 
Prelazne i završne odredbe.)  i 117. članova.3 

 Prema ovom Zakonu kulturno-historijskim naslijeđem smatraju se nekretnine i 
pokretne stvari, te njihove grupe i  cjeline od posebnog kulturnog i historijskog značaja. 

                                                      
3  Zakon o zaštiti i korištenju kulturno-istorijskog i prirodnog nasljeđa, Službeni List Socijalističke Republike 

Bosne  i Hercegovine, godina XLI, broj 20., Sarajevo, 16. juli 1985. 

Prema istom Zakonu, prirodnim naslijeđem smatraju se dijelovi prirode koji su od posebnog 
naučnog, obrazovnog, kulturnog, historijskog, ekonomskog i rekreacionog značaja. 

Dalje se u pogledu osnovnih karakteristika i porijekla, utvrđuju dobra kulturno-
historijskog naslijeđa i to: spomenici kulture, spomeničke cjeline, arheološki lokaliteti, 
spomen-obilježja i druga dobra utvrđena ovim zakonom; djela iz oblasti likovnih i 
primjenjenih umjetnosti, zanatstva, tehnike, muzejski materijal, arhivska građa, vrijedne 
biblioteke, stare i rijetke knjige, filmovi i filmski materijali.Prema istom kriteriju utvrđuju se i 
dobra prirodnog naslijeđa: prirodni parkovi i predjela,rezervati prirode,prirodne 
znamenitosti i rijetkosti.4 

U navedenom Zakonu se izričito kaže da: Zaštita i korištenje dobara kulturno-
istorijskog i prirodnog nasljeđa su djelatnosti od posebnog društvenog interesa.5 

 Prema gore definisanim dobrima kulturno-historijskog i prirodnog naslijeđa odnose 
se odredbe ovog zakona. Dakle, govori se o zaštiti i korištenju dobara, pravima i obavezama 
koje iz tog proističu, institucionalnom okviru u kojem se tretiraju, te kaznenim odredbama za 
ne adekvatnu zaštitu, korištenje i drugo. 

 Pod zaštitom dobara kulturno-istorijskog i prirodnog nasljeđa podrazumijeva se: 
evidentiranje, istraživanje i vrednovanje dobara koji uživaju prethodnu zaštitu, uvođenje 
svojstva dobara, proglašenje dobara zaštićenim, vođenje registra i dokumentacije, čuvanje, 
održavanje i pravilno korištenje dobara, sprečavanje uništenja dobara i zabrana svake radnje 
kojom bi se mogao posredno ili neposredno promjeniti oblik ili narušiti svojstvo dobara, 
konzervacija i restauracija,adaptacija i revitalizacija dobara, zabrana trajnog iznošenja 
dobara i ograničenje njihovog privremenog iznošenja iz zemlje, provođenje drugih mjera za 
zaštitu dobara utvrđenih zakonom. 

Što se tiče korištenja dobara naslijeđa, zakonom iz 1985. godine utvrđeno je sledeće: 
 Pod korištenjem dobara kulturno istorijskog i prirodnog nasljeđa podrazumijeva se 

stvaranje uslova koji omogućavaju da zaštićena dobra kulturno-istorijskog i prirodnog 
nasljeđa budu dostupna javnosti radi zadovoljavanja vaspitno-obrazovnih, kulturnih i 
naučnih potreba radnih ljudi i građana.6 

 Kasnije je ovaj Zakon u više navrata dopunjavan. 
 
 

Nedostaci zakona danas u praksi 
 
 Pomenuti zakon nakon trideset godina od usvajanja je u mnogo čemu prevaziđen. 
Sama vremenska distanca od donošenja istog do danas zabilježila je mnoge društvene i 
državno-pravne promjene, ali i naučni i tehnički napredak. Uzmimo za primjer da ovaj zakon 
govori o Zavodu na nivou Bosne i Hercegovine, koji danas ne postoji, utvrđuje nadležnost 
općina za rad lokalnih, odnosno regionalnih Zavoda. Također, promjenom unutrašnje 
organizacije Bosne i Hercegovine, nadležnosti iz oblasti nauke i kulture nisu na državnom već 
na entitetskom (Republika Srpska) i kantonalnom nivou (Federacija Bosne i Hercegovine). 

Na području Federacije Bosne i  Hercegovine neki kantoni, kao što su Sarajevski7, 
Unsko-sanski8, Zeničko-dobojski9 i Hercegovačko-neretvanski10 su donijeli vlastite Zakone o 

                                                      
4  Isto, član 1. 
5  Isto. član 6. 
6  Isto. član 12. 
7  Zakon o zaštiti kulturne baštine, Službene novine Kantona Sarajevo, godina V., broj.2., Sarajevo 18. Februar 

2000. 

naslijeđu. Za razliku od Tuzlanskog kantona, usvajanjem ovih kantonalnih zakonskih riješenja 
prestala je primjena Zakona iz 1985. godine na nivou ova četiri kantona. 
 
 

Prevaziđena terminologija 
 

Veliki broj terminoloških odrednica iz ovog zakona je danas prevaziđen. Uzmimo za 
primjer samo zakonsko tretiranje kulturno-historijskog i prirodnog naslijeđa kao jedne 
oblasti, potom društveno-ekonomsku terminologiju iz navedenog perioda ( radni ljudi, 
Samoupravne interesne zajednice, Organizacija udruženog rada, Zavod za zašitu kulturno-
istorijskog i prirodnog nasljeđa Bosne i Hercegovine – Zavod BiH, Republički komitet i slično). 
            U Zakonu iz 1985. godine se čak ne navodi  pojam nacionalni spomenik, a danas 
imamo Komisiju za očuvanje nacionalnih spomenika Bosne i Hercegovine. 
            Potom tu je ne usklađenost Zakona sa tehničko-tehnološkim razvojem, jer u periodu 
donošenja Zakona nije bilo današnjih multimedijalnih sredstava, elektronskog zapisa i 
pohrane podataka. 
 
 

Ne adekvatne kaznene odredbe 
 

Zakon o zaštiti i korištenju kulturno-istorijskog i prirodnog nasljeđa SR Bosne i 
Hercegovine iz 1985. godine danas ne poznaje neka djela protiv naslijeđa koja su sastavni 
dio savremenog društva. Uzmimo samo u obzir razvoj tehnologije, multimedije, virtualnog 
svijeta interneta i slično. Sem toga pomenuti Zakon kada govori o kaznenim odredbama iste 
precizira u tada aktuelnoj valuti – dinarima. Tako se izmeđuostalog u članu 105. navodi 
sledeće: Novčanom kaznom od 10.000 do 80.000 dinara kazniće se za prekršaj organizacija 
udruženog rada, ako: 1. vrši arheološka i druga istraživanja dobara kulturno-istorijskog i 
prirodnog nasljeđa bez odobrenja Zavoda BiH (član 59. stav 111); 

Dakle, u navedenom dijelu Zakona imamo danas nevažeću valutu u Bosni i Hercegovini, 
nepostojeću tzv. Organizaciju udruženog rada, kao i Zavod za zaštitu kulturno-historijskog i 
prirodnog naslijeđa na nivou Bosne i Hercegovine.  

Također, potrebno je dobro prilagoditi i visinu određenih kazni savremenom 
ekonomskom razvoju.  

Ovo je samo dio riješenja navedenog zakona, a koja danas nisu ili su teško provodiva u 
praksi. 

 
Problem naziva zvanja, stručnog usavršavanja i napredovanja 

 
Nakon donošenja Zakona o zaštiti i korištenju kulturno-istorijskog i prirodnog nasljeđa 

SR Bosne i Hercegovine iz 1985. godine bilo je definisano šta su to zadaci i obaveze službi 

                                                                                                                                                                      
8  Zakon o zaštiti kulturnog naslijeđa, Službeni glasnik Unsko-sanskog kantona, godina VIII., broj.3., Bihać 10. 

mart 2004. 
9  Zakon o zaštiti kulturne baštine, Službeni glasnik Zeničko-dobojskog kantona, godina V., broj.2., Zenica 16. 

februar 2000. 
10 Zakon o zaštiti kulturno-historijskog nasljeđa u Hercegovačko-neretvanskom kantonu, Službene novine 

Hercegovačko-neretvanskog kantona, broj 2., Mostar 11. april 2006. 
11 Zakon o zaštiti i korištenju kulturno-istorijskog i prirodnog nasljeđa, Službeni List Socijalističke Republike 

Bosne  i Hercegovine, godina XLI, broj 20., Sarajevo, 16. juli 1985. 

koje se bave poslovima zaštite i korištenja naslijeđa, ali nije definisano pitanje naziva zvanja, 
sticanja stručnih zvanja u datoj službi i dalje pravno regulisanje te problematike (izrada 
podzakonskih akata). 

Kako bi ustanove za zaštitu naslijeđa mogle stručno obaviti povjerene im poslove, 
neophodno je da imaju i stručne kadrove (historičare, historičare umjetnosti, etnologe, 
arhitekte, arheologe, geografe i slično). Profil kadrova proizašao je iz obaveza koje su ovim 
ustanovama Zakonom povjerene. 

Dok su uposlenici arhiva, muzeja i galerija imali jasno definisana riješenja iz navedene 
problematike, postupak riješavanja istog u oblasti zaštite i korištenja naslijeđaprekinutje 
ratnim dešavanjima s početka 90.-tih godina. 

Danas u Bosni i Hercegovini još uvijek nije riješeno ovo pitanje. Uglavnom su pitanja 
naziva zvanja uposlenika definisana internim aktima ustanova u kojima rade. U Komisiji za 
očuvanje nacionalnih spomenika Bosne i Hercegovine, prema Pravilniku o unutrašnjoj 
organizaciji Komisije, uposlenici koji rade u oblasti naslijeđa imaju slijedeći status-zvanje: 
saradnik za arheologiju (VSS),saradnik za pokretno naslijeđe (VSS),saradnici za spomenike 
graditeljskog naslijeđa (VSS), saradnici za cjeline graditeljskog naslijeđa i kulturne krajolike 
(VSS). Zvanje saradnika imaju i uposlenici izvan oblasti naslijeđa (pravnici, ekonomisti).12 

U Kantonalnom zavodu za zaštitu kulturno-historijskog i prirodnog naslijeđa Sarajevo, 
zaposlenici sa VSS spremom imaju status stručnih saradnika (Stručni saradnici u Službi zaštite 
nepokretne baštine, stručni saradnici u Službi zaštite prirodne baštine, stručni saradnici u 
Službi zaštite pokretne baštine, stručni saradnici u informaciono-dokumntacionoj službi i 
drugo).13 

Prema klasifikaciji zanimanja u Federaciji Bosne i Hercegovine koju je uradio Federalni 
Zavod za statistiku 2014. godine postoji nekoliko grupa zanimanja koje djelimično 
odgovaraju opisu poslova i profilu kadrova uposlenih u oblasti zaštite i korištenja naslijeđa 
(to su slijedeće grupe: 1. bibliotekari, arhivari i konzervatori14, 2. sociolozi, antropolozi i 
srodni stručnjaci, 3. filozofi, historičari i politolozi). Istaknuta klasifikacija zanimanja, 
dopunjena prijedlozima i savjetima stručnih i naučnih radnika iz oblasti zaštite i korištenja 
naslijeđa, može biti polazna osnova za dalji angažman ka svrsishodnom riješavanju pitanja 
naziva zvanja i  drugih nedorečenosti iz problematike ove oblasti. Također klasifikacija 
zanimanja na državnom nivou ne tretira adekvatno ov u oblast. 
 
 

Stanje u Tuzlanskom kantonu 
 

U Tuzlanskom kantonu riješena su pitanja naziva zvanja i stručnog usavršavanja u 
arhivskoj, muzejskoj i bibliotečkoj djelatnosti, dok je djelatnost zaštite i korištenja naslijeđa 
još uvijek u pat poziciji. Dakle, doneseni su Zakoni o arhivskoj, muzejskoj i bibliotečkoj 

                                                      
12  Komisija/Povjerenstvo za očuvanje nacionalnih spomenika Bosne i Hercegovine, www.kons.gov.ba, 05. 01. 

2015. 
13 Kantonalni Zavod za zaštitu kulturno-historijskog i prirodnog naslijeđa Sarajevo, www.spomenici-sa.ba, 31 

.januar 2015. 
14 Opis grupe zanimanja broj 262 - Bibliоtеkаri, аrhivari i konzervatori prikupljајu i оdržаvајu zbirkе zа аrhiv, 

bibliоtеkе, muzеје, umjetničke gаlеriје i srodne ustаnоvе. Poslovi kојi sе оbаvljајu оbičnо оbuhvаtајu: 

procjenjivanje i organiziranje sаdržаја аrhivа i histоriјskih, kulturnih i umjetničkih prеdmеtа kоје čuvајu nа 

bezbjednom mjestu; organiziranje zbirki i izlоžbi u muzејimа, umjetničkim gаlеriјаmа i sličnim ustаnоvаmа; 

sаkupljаnjе i оdržаvаnjе sistеmаtskе zbirkе snimljеnоg i оbјаvljеnоg mаtеriјаlа i stаvljаnjе istоg nа 

rаspоlаgаnjе kоrisnicimа bibliоtеkа i sličnih ustаnоvа; priprеmа nаučnih rаdоvа i izvještaja; provođenje 

istrаživаnjа., Federalni Zavod za statistiku, Klasifikacija zanimanja u FBiH, Opisi zanimanja, Sarajevo 2014. 

djelatnosti na nivou Tuzlanskog kantona, te shodno tome u arhivskoj i bibliotečkoj 
djelatnosti15 i Pravilnici o zvanjima, uslovima i načinu sticanja stručnih zvanja.  

Pravilnikom o arhivističkim-arhivarskim zvanjima, uvjetima i načinu stjecanja osnovnih i 
viših stručnih zvanja u arhivskoj djelatnosti donesen je okvir po kome su određena zvanja u 
datoj djelatnosti, uslovi neophodni za dolazak do istih, definisani stručni ispiti, načini 
polaganja istih i slično. Po navedenom pravilniku osnovna stručna zvanja u arhivskoj 
djelatnosti su: a) arhivski manipulant, b) arhivski tehničar II vrste, c) viši arhivski tehničar i d) 
arhivist (za zaposlenike koji su zaposleni u Arhivu Tuzlanskog kantona i drugim arhivskim 
ustanovama), odnosno: a) arhivar-manipulant, b) arhivar tehničar II vrste, c) arhivar-tehničar 
i d) arhivar (za arhivare koji rade na arhivskom poslovanju u registraturama).16Osim osnovnih 
ustanovljena su i viša stručna arhivistička zvanja. Viša stručna arhivistička zvanja stiče osoba 
koja ima osnovno stručno arhivističko zvanje, radno iskustvo i sposobnost samostalnog 
obavljanja i organizacije složenih poslova, odnosno ostvarene rezultate u radu, u skladu sa 
datim pravilnikom. Viša stručna arhivistička zvanja u arhivskoj djelatnosti su: arhivski 
tehničar I (prve) vrste, viši arhivist i arhivski savjetnik.17  

U bibliotečkoj djelatnosti Tuzlanskog kantona osnovna stručna zvanja su: knjižničar, viši 
knjižničar i bibliotekar, dok su viša stručna zvanja: knjižničarski referent, viši knjižničarski 
referent, viši bibliotekar i bibliotečki savjetnik.18 

U muzejskoj djelatnosti na nivou Tuzlanskog kantona imamo Zakon o muzejskoj 
djelatnosti, ali ne i Pravilnik o stručnim zvanjima, tako da je na snazi Pravilnik o stručnim 
zvanjima, uslovima i načinu sticanja stručnog zvanja u muzejskoj djelatnosti Republike 
Bosne i Hercegovine iz 1994. godine.19 

U oblasti zaštite i korištenja naslijeđa Tuzlanskog kantona nema Pravilnika o zvanjima, 
uslovima i načinu sticanja stručnih zvanja u datoj djelatnosti. Što se tiče Javne ustanove 
Zavoda za zaštitu i korištenje kulturno-historijskog i prirodnog naslijeđa Tuzlanskog kantona, 
internim aktima je regulisan status zaposlenika, to jeste stručnih saradnika. Što se tiče 
djelatnosti zaštite i korištenja naslijeđa, definisane su pozicije za zaposlenike - stručne 
saradnike za kulturno-historijsko i historijsko-umjetničko naslijeđe, za arheološko i 
spomeničko naslijeđe, za prirodno i etnološko naslijeđe, za graditeljsko naslijeđe, za 
orijentalno naslijeđe ( predviđena je VSS iz struka historičari, arheolozi, geografi, etnolozi,  
arhitekte, orijentalisti...) 

 Ovi stručni saradnici za sada nemaju mogućnost polaganja stručnog ispita i 
napredovanja u datoj oblasti i samom Zavodu. Isti silom prilika polažu stručne arhivističke-
arhivarske, prosvjetne, muzejske i druge stručne ispite iz srodnih oblasti. 
 
 

 
 
 

                                                      
15   Pravilnik o stručnim zvanjima, uslovima i načinu sticanja stručnih zvanja u bibliotečkoj djelatnosti 

Službene novine Tuzlanskog kantona, broj. 3., Tuzla, april 2001. 
16   Pravilnik o arhivističkim-arhivarskim zvanjima, uvjetima i načinu stjecanja osnovnih i viših stručnih zvanja u 

arhivskoj djelatnosti, Službene novine Tuzlanskog kantona, broj.1., Tuzla, februar 2013. 
17   Isto, član 26. 
18  Pravilnik o stručnim zvanjima, uslovima i načinu sticanja stručnih zvanja u bibliotečkoj djelatnosti, Službene 

novine Tuzlanskog kantona, broj.3., Tuzla, april 2001., član 4. i 33. 
19   Pravilnik o stručnim zvanjima, uslovima i načinu sticanja stručnog zvanja u muzejskoj djelatnosti, Službeni 

list R BiH, broj. 2/94. 

